
SHKURTESAT
BE-Bashkimit Evropian

MFPT-Ministria e Financave, Punés dhe Transfereve
MSH-Ministria e Shéndetésisé
OECD- Organisation for Economic Co-operation and Development

PVB-Produktit Vendor Bruto
QKU-Qendra Klinike Universitare

SISH-Sistemi Informatik i Shéndetésisé

SSSH- Strategjisé Sektoriale e Shéndetésisé
SZHQ-Strategjia e Zhvillimit té Qéndrueshém

SHSKUK- Shérbimi Spitalor dhe Klinik Universitar i Kosovés

WHO-World Health Organization



1. PERMBLEDHJE EKZEKUTIVE DHE REKOMANDIME

Né kété raport trajtohet problemi kronik i financimit té& pamjaftueshém té shéndetésisé né
Kosové. Objektivi éshté qé té argumentohet nevoja e domosdoshme pér njé kthesé rrénjésore
né trajtimin e kétij problemi. Pérkundér prioritetit té deklaruar pér shéndetésiné né programet
e té gjitha geverive té pasluftés, kjo asnjéheré nuk ka arritur té realizohet. Pér sektorin e
shéndetésisé né vijimési jané destinuar fonde buxhetore qé kapin vlerén ndérmjet 2.5 deri né
3.5 pérqind té Produktit Vendor Bruto (PVB), pérkatésisht rreth 10 pérqgind té buxhetit té
Kosovés. Ky nivel i financimit té shéndetésisé éshté dukshém mé i ulét jo vetém né krahasim
me vendet e Bashkimit Evropian (BE) dhe atyre té OECD-s&, por edhe né krahasim me vendet
e rajonit, pérvec Shqipérisé (rreth 3 pérgind e PVB-sé). Shpenzimet geveritare pér shéndetési
né Bosnje e Hercegoviné arrijné né 6.5 pérqind té PVB-sé, né Mal té Zi 6.5 pérqgind, né Serbi
6.3 pérgind dhe né Magedoniné e Veriut 4.7 pérqind. Situata rezulton té jeté pak a shumé e
ngjashme edhe nése analizojmé financimin e produkteve dhe shérbimeve shéndetésore me
buxhet individual apo té familjes (ang. out-of-pocket). Kjo ka pasoja negative né mirégenien e
popullatés, né aftésiné absorbuese périnvestime dhe zhvillim té kapitalit njerézor dhe né mos
shfrytézimin e dividentés demografike té vendit. Kjo éshté vecanérisht e réndésishme né
kohén kur nataliteti éshté né rénie pérderisa kemi njé mortalitetit mé té ulté dhe njé pérgindje
mé té vogél té popullatés mbi 65 vjet krahasuar me vendet e rajonit. Kontributi i sektorit té
shéndetésisé pér rritjen e PVB-sé dhe né pérqindjen e punésimit mbetet shumé mé i vogél se
sa né rastin e vendeve té BE-sé dhe OECD-sé.

Investimet e planifikuara pér sektorin e shéndetésisé, edhe pse jané té pamjaftueshme,
realizohen me pérgindje té ulté né kushtet kur ka nevojé té shprehur pér investime né
infrastrukturé dhe pajisje. Kjo krijon véshtirési pér Shérbimin Spitalor dhe Klinik Universitar té
Kosovés (SHSKUK) dhe spitalet rajonale, por edhe nivelin primar, gé tu pérgjigjen kérkesave
té pacientéve pér shérbime dhe nevojén qé ata té kérkojné kéto shérbime né sektorin privat,
ose institucione né vende fqinje, si né Turgi dhe vendet e BE-sé& qofté pér analiza
diagnostikuese apo intervenime kirurgjike. Cmimet e shérbimeve shéndetésore té sektorit
privat né Kosové, té cilat kané pasur njé ngritje té vazhdueshme, jané té papérballueshme pér
shumicén e buxheteve familjare té qytetaréve té Kosovés. Kjo e godet seriozisht standardin e
njé pjese té konsiderueshme té popullatés dhe ndikon gjithashtu edhe né humbjen e njé sasie
té madhe fondesh gé do té mund té mbeteshin brenda sektorit publik té shéndetésisé. Né
gjithé kété ka ndikuar edhe mos-funksionalizimi e Sistemit té Sigurimeve Shéndetésore (SSSH)
dhe té Sistemit té Informimit Shéndetésor (SISH) pér afro njé dekadé e gjysmé. Ky mund té
jeté njé rast studimi shkollor pér jo-efikasitet dhe menaxhim té dobét.

Si pasojé e késaj situate dhe nivelit té pagave, kohéve té fundit &shté shprehur ndjeshém edhe
dukuria e emigrimit té personelit, vecanérisht té mjekéve specialisté dhe infermieréve. Ky
emigrim, vecanérisht né disa nén-sektoré, paraqet njé rrezik té konsiderueshém pér
kapacitetet e sektorit shéndetésor pér té pérmbushur kérkesat e pacientéve dhe nevojat
zhvillimore té vendit.



Duke marré parasysh té gjeturat e kétij Raporti rekomandojmé si vijon:

1.

Kuvendi dhe Qeveria e Kosovés té rrisin buxhetin pér kété sektor sé paku né nivelin e
mesatares sé rajonit e qé kérkon sé njé rritje té buxhetit pér shéndetésinga 3.5 pérqgind
né rreth 6 pérqgind té PVB-sé brenda njé periudhe 1-3 vjet;

Té rriten investimet né infrastrukturé dhe pajisje me intervenime té vecanta pér té
tejkaluar problemet gé ndikojné né lista té gjata té pritjes sé pacienteve né mungesé
té pajisjeve ose kushteve té tjera;

Ministria e Shéndetésisé dhe agjencité buxhetore té sektorit té rrisin nivelin e
menaxhimit té buxhetit dhe té realizimin me pérgjegjési e efektivitet té& fondeve té
alokuara pér kété sektor;

Ministria e Shéndetésisé dhe institucionet shéndetésore duhet té krijojné dhe zbatojné
njé program té investimeve né burimet njerézore, sidomos né ekspertét e fushave té
caktuara, duke siguruar specializime dhe aftésim permanent népérmjet trajnimeve, si
dhe duke ngritur mé tutje pagat sé paku deri né njé nivel gé ato nuk ndikojné né
emigrim té stafit mjekésor, sidomos té atij deficitar;

Gjithé akterét e ndérlidhur, e para sé gjithash Ministria e Shéndetésisé, duhet té marré
pérgjegjésiné pér funksionalizmin efektiv té Sistemit té Sigurimeve Shéndetésore dhe
ndérlidhur me kété edhe Sistemin e Informimit Shéndetésor brenda njé periudhe 2
vjecare.



2. HYRJE

Objektivi i kétij Raporti éshté té ndikojé né rritjen e vémendijes sé bartésve té politikave
publike dhe akteréve té tjeré té interesuar lidhur me nevojén urgjente qé sektori i
shéndetésisé publike t& marré vémendjen e duhur. Kjo duhet té arrihet, né rend té paré,
pérmes rritjes sé fondeve buxhetore dhe té tjera pér té realizuar kthesén e nevojshme qé ky
sektor tu pérgjigjet nevojave pér té ofruar shérbimet cilésore né vend né té tri nivelet e
kujdesit shéndetésor. Qytetarét e Kosovés ballafagohen me nevojén qé té kérkojné kéto
shérbime né vendet fqginje, si dhe né vendet tjera si né Turqgi dhe vendet e Bashkimit Evropian
(BE).

Gjendjen e kétij sektori e ilustron edhe konstatimi i Ministrit aktual té shéndetésisé i cili né
hyrje t& dokumentit té Strategjisé sé Zhvillimit té& Shéndetésisé 2023-2030 thekson se “...ky
dokument duhet té mundésojé kalimin e sistemit toné shéndetésor nga niveli i mbijetesés dhe
mirémbajtjes, né njé sistem shéndetésor né zhvillim, duke ndryshuar format e financimit pérmes
identifikimit té qarté té burimeve té tij, funksionalizimin e skemés sé sigurimeve shéndetésore,
integrimin e shérbimeve, transparencén e llogaridhénien dhe kthimin e besimit...”. Pra edhe pas
afro njé cerek shekulli pas luftés, pérkatésisht clirimit té vendit, gjendja e tanishme cilésohet
“si gjendje e mbijetesés”. Pérkundér disa zhvillimeve cilésore né disa segmente, né fakt gjendja
duket té jeté jo e miré duke pasur parasysh faktin se:

- Niveliifinancimit geveritar té shéndetésisé éshté ende shumé i ulté krahasuar me vendet
e BE-sé dhe ato té rajonit;

- Seas pas 15 vitesh angazhimi pér ndértimin edhe funksionalizimin e njé sistemi integral té
informacionit shéndetésor, ky projekt ende nuk ka pérfunduar dhe se do té duhen
ndoshta edhe 3-5 vite pér té zbatuar kété;

- FondiiSigurimeve Shéndetésore as pas afro njé dekade e gjysme inicimi nuk po zbatohet,
duke e 1éné vendin toné té vetmin né Evropé pa sigurime shéndetésore;

- Importiishérbimeve shéndetésore jashté vendit mbetet shumé i larté;

- Besiminé cilésiné e shérbimeve shéndetésore né sektorin publik ende nuk éshté adekuat.

Pér njé kohé té gjaté té gjitha kéto probleme esenciale jané identifikuar miré dhe zgjidhja e
tyre éshté pércaktuar si prioritet né programet e té gjitha qeverive. Megjithaté, gjendja e pa
pérmirésuar tregon pér njé dobési kronike té menaxhimit té realizimit té politikave
shéndetésore. Kjo padyshim krijon probleme gé lIéndon edhe té drejtat e qytetaréve pér
shérbime publike shéndetésore deri tek cenimi i dinjitetit té tyre duke kérkuar shérbime té tilla
jashté vendit.

Ministria e Shéndetésisé ka pérgatitur draftin e Strategjisé Sektoriale té Shéndetésisé (2023-
2030), né Mars té vitit 2023, por ende ky dokument nuk éshté aprovuar. Né hyrje té kétij
dokumenti me té drejté konstatohet se “Tranzicioni i gjaté né shéndetésiné kosovare, i
shoqgéruar me mungesé té sigurimeve shéndetésore, sistem té fragmentuar dhe jo funksional té
informimit shéndetésor, nén-financim ekstrem ndér vite, cilési jo adekuate dhe mungesé té



shérbimeve té caktuara, jané mésime té nxjerra pér ta ndryshuar té ardhmen e sistemit toné
shéndetésor”.

Ky Raport, éshté pérgatitur né bazé té analizés sé dokumenteve strategjike dhe dokumenteve
gé pasqyrojné shpenzimet publike, pérfshiré: buxhetet vjetore, raportet e realizimit té tyre,
Kornizén Afatmesme té Shpenzimeve, raportet financiare té SHSKUK-sé. Gjithashtu jané béré
biseda té thelluara né SHSKUK dhe Odén e Mjekéve té Kosovés. Raporti né fillim analizon
ndérvarésiné e shpenzimeve pér shéndetési, rritjen ekonomike dhe zhvillimin ekonomik duke
e ilustruar kété me studime nga vendet e OECD-sé, BE-sé dhe Organizatés Botérore té
Shéndetésisé (OBSH) dhe duke prezantuar situatén e Kosovés né kété kontekst. Pas késaj,
analizohen politikat buxhetore né Kosové qé kané targetuar kété sektor dhe problemet
evidente pér realizimin tyre. Né bazé té késaj jané nxjerré konkluzionet dhe rekomandimet qé
pasqyrohen né fillim me pérmbledhjen ekzekutive.

Ky Raport éshté pérgatitur pér tu debatuar né “Forum 2015”, mbéshtetur nga KFOS si dhe né
kuadér té Projektit Policy Answers (Politika qé japin pérgjigje, Horizon Europe) té cilin Instituti
Riinvest e zbaton né Kosové né kuadér té njé konsorciumi té instituteve nga BE dhe instituteve
nga rajoni. Instituti Riinvest falénderon KFOS-in pér mbéshtetjen e kétij Projekti, si dhe
SHSKUK-né dhe Oden e Mjekéve té Kosovés pér bashképunim dhe mbéshtetjeje gjaté
pérgatitjes sé kétij Raporti.



3. SHPENZIMET PER SHENDETESI DHE RRITJA EKONOMIKE

Njé sistem shéndetésor i organizuar miré dhe i servisuar miré me burime té nevojshme,
konsiderohet si njé nga shtyllat kryesore té& mirégenies shoqgérore si dhe prosperitetit té
shoqérisé. Parakusht pér ndértimin e kétij sistemi éshté njé financim i parashikueshém, qé ka
ndértuar miré sistemin e masave preventive, gé mbéshtet né shérbime dhe intervenime té
bazuara né evidencé dhe qé siguron barazi té qytetaréve né gasjen né kéto shérbime. Njé
sistem i tillé konsiderohet si njé faktor i réndésishém nxités pér rritjen e qéndrueshme
afatgjate ekonomike, sidomos pér ekonomité né zhvillim pasi qé né rend té paré rrité cilésiné
e kapitalit njerézor népérmjet investimeve, duke pérfituar edhe nga ashtuquajtura dividenta
demografike.’

Njé studim i Komisionit Evropian (2005) gjen se ekziston njé evidencé e gjeré teorike dhe
empirike se roli i kapitalit human né rritjen ekonomike éshté vendimtar. Ndérkaq duke ditur
se shéndeti éshté njé nga komponentét kryesore té cilésisé sé kapitalit human, éshté e qarté
se investimet né shéndetési kané njé réndési primare pér mirégenén dhe prosperitetin e njé
shoqérie. Raporti mé tutje thekson se edhe brenda vendeve té BE-sé ekzistojné diferenca té
médha né nivelin shéndetésor, vlerésuar pérmes jetégjatésisé e cila mund té dallojé deriné 10
vite brenda vendeve anétare. Ndaj ngushtimi i késaj diference ndikon né kohezionin brenda
BE-sé dhe demonstron edhe suksesin e progresit té zgjerimit. Kjo do té thoté se trajtimi i
problemit té avancimit té shérbimeve shéndetésore paraqitet si njé céshtje me réndési pér
vendet e Ballkanit Peréndimor, e sidomos pér Kosovén dhe avancimin e saj né procesin e
integrimit né BE.

Evidenca né literaturé dhe hulumtime empirike lidhur me ndérvarésiné midis shpenzimeve pér
shéndetési dhe rritjes ekonomike éshté shumé e gjeré. Njé nga studimet lidhur me vendet e
OECD gjen se rritja e shpenzimeve pér shéndetési shprehet mé shumé tek vendet gé kané
kéto shpenzime né njé nivel mé té ulté se sa 7.55 pérgind té PVB. Mbi kété nivel, dobia
margjinale e ndikimit né rritje ekonomike bie, pérkatésisht rritja e pérgindjes sé shpenzimeve
né shéndetési jep mé pak efekte né rritje ekonomike. Kjo shpie né konkludim se ky ndikim
éshté shumé mé i madh tek vendet qé shpenzimet pér shéndetési i kané mé té uléta, derisa
té arrihet niveli afér 8 pérqgind e PVB.3 Ngjashém me kété njé studim tjetér gjen se rritja e
pjesémarrjes sé shpenzimeve pér shéndetési né PVB pér 1 pérqind shprehet me ngritje té
normés sé PVB pér 0.09 pérqind. Ndérsa rritja e shpenzimeve me buxhetin individual e familjar

" Bloom, D. E., Kuhn, M., and Prettner, K. (2018). “Health and economic growth” in Oxford Encyclopedia of Economics and
Finance, Hamilton, J. H., Dixit, A., Edwards, S., and Judd, K., Eds. Oxford University Press.

2 Suhrcke, M., McKee, M., Stuckler, D., Arce, R. S., Tsolova, S., & Mortensen, J. (2006). The contribution of health to the
economy in the European Union. Public health, 120(11), 994-1001.

3 Ozyilmaz, A., Bayraktar, Y., Isik, E., Toprak, M., Er, M.B., Besel, F., Aydin, S., Olgun, M.F. and Collins, S., 2022. The Relationship
between Health Expenditures and Economic Growth in EU Countries: Empirical Evidence Using Panel Fourier Toda-
Yamamoto Causality Test and Regression Models. International Journal of Environmental Research and Public Health, 19(22),

p.15091.



pér 1 pérqgind do té ndikonte pér njé rritje té PVB 0.04 pérqgind té PVB.* Njé studimi tjetér
empirik ka gjetur ndikim pozitiv té rritjes sé shpenzimeve né shéndetési tek rritja ekonomike
né rastin e Afrikés. Rritja prej njé njésie e shpenzimeve né shéndetési, rezulton né rritje
ekonomike prej 0.38 pérqgind té PVB,> dukshém mé e larté se sa né rastin e vendeve té OECD,
ngase jané larg pikés sé saturimit, me pjesémarrje 2-4 pérqgind krahasuar me 7.55 pérqgind té
PVB té shpenzimeve pér shéndetési PVB. Sipas Organizatés Botérore té Shéndetésisé (OBSH),
cdo $1iinvestuar né imunizim sjell njé kthim prej $16 né pérfitime ekonomike né nivel global.
Kjo pérfshin kursimet né shpenzimet shéndetésore dhe rritjen e produktivitetit pér shkak té
uljes sé sémundjeve dhe aftésive té kufizuara®. Banka Botérore ka theksuar réndésiné e
shéndetit né zhvillimin ekonomik, duke theksuar se popullsia e shéndetshme éshté mé
produktive dhe mé e afté pér té kontribuar né rritjen ekonomike. Studimet e tyre sugjerojné
se njé pérmirésim prej 10 pérgind né jetégjatési mund té rrisé GDP-né pér koké banori né rreth
0.3 pérqgind ¢do vit.” Ngjashém, FMN ka publikuar raporte qé theksojné korrelacionin pozitiv
midis rezultateve té shéndetit dhe rritjes ekonomike. Vendet me popullsi mé té shéndetshme
kané tendencé té pérjetojné norma mé té larta té rritjes ekonomike krahasuar me ato me
indikatoré mé té dobét té shéndetit.®

Niveli i shpenzimeve pér shéndetési né raport me PVB-né, ose né raport me shpenzimet e
pérgjithshme geveritare, shpreh politikat e geverisé rreth kétij sektori vital. Njé tregues po
ashtu i réndésishém éshté edhe ai i shpenzimeve pér shéndetési né raport me popullatén,
pérkatésisht shpenzimet pér shéndetési pér njé banor. Analiza e |évizjes sé kétyre treguesve
éshté e nevojshme pér té paré dinamikén dhe strukturén e zhvillimit té kétij sektori brenda
periudhés sé caktuar kohore ose pér té béré krahasime midis vendeve dhe rajoneve té
ndryshme. Né pérgjithési né planin global, duke pérfshiré edhe vendet e OCED-sé, ka pasur
njé tendencé rritjeje té peshés sé shpenzimeve pér shéndetési sipas treguesve té pérmendur.
Né mesatare, vendet e OECD-sé destinojné rreth 9 pérqind té PVB-sé né produkte dhe
shérbimeve shéndetésore. SHBA-té prijné para Zvicrés me shpenzimet mé té médha (16.9
pérqgind ndaj 12.2 pérqind). Pjesa mé madhe e vendet té tjera té OECD-sé shpenzojné ndérmjet
8-11 pérgind, ku dallohet Turgia me shpenzime prej 4.2 pérqgind. Mesatarja e vendeve té BE-sé
éshté rreth 11 pérqgind.®

4 Beylik, U., Cirakli, U., Cetin, M., Ecevit, E., & Senol, O. (2022). The relationship between health expenditure indicators and
economic growth in OECD countries: A Driscoll-Kraay approach. Frontiers in Public Health, 10, 1050550.

5 Piabuo, S. M., & Tieguhong, J. C. (2017). Health expenditure and economic growth-a review of the literature and an analysis
between the economic community for central African states (CEMAC) and selected African countries. Health economics
review, 7(1), 1-13.

6 World Health Organization. (2016). "Immunization Saves Millions of Lives and Protects Against the Economic Burden of
Infectious Diseases."

7World Bank. (1993). "Investing in Health." Retrieved from World Bank website.

8 International Monetary Fund. (2017). "Health and Economic Growth: Time Series Evidence from OECD Countries." IMF
Working Paper No. 17/229.

9 OECD (2019), “Health expenditure in relation to GDP”, in Health at a Glance 2019: OECD Indicators, OECD Publishing, Paris.

Né vendet e rajonit po ashtu vérehen dallime té theksuara. Megjithaté pérpos Kosovés dhe
Shqipérisé pjesa mé e madhe vendeve tjera né rajon e kane arritur ose jané afér ta arrijné keté
tregues ndaj vendeve té BE-sé.

Tabela 1. Shpenzimet pér shéndetési si % e GDP né Ballkanin Peréndimor (shpenzimet nga geveria dhe
shpenzimet nga buxheti familjar)

Shtetet Shpenzimet nga Shpenzimet nga TOTAL
buxheti familjet (0-o-p)
Malii zi 6.46 4.02 10.47
Serbia 6.26 3.58 9.84
BiH 6.53 2.94 9.47
Magqedonia e Veriut 4.64 3.56 8.20
Shqipéria 2.88 4.34 7.22
Kosovae 3.48 2.4 5.88

Burimi: OBSH (2021) ¢ Sipas té dhénave té Buxhetit t& Kosovés dhe ASK-sé

Pérvec Kosovés dhe Shqipérisé edhe vendet e tjera té rajonit sillen rreth mesatares sé BE-sé
dhe OECD-sé, Kosova lidhur me kété tregues mé tepér shogérohet me vendet Afrikane dhe
ato té Azisé Jugore. Me shpenzime geveritare né shéndetési prej rreth 3.5 pérqgind né raport
me BVP, ajo ngelé né njé nivel té 1/3 sé BE-sé gati né nivel té gjysmés sé shumicés sé vendeve
té rajonit. Norma e shpenzimeve né shéndetési &shté rritur pothuajse né té gjitha vendet. Né
rastin e Kosovés pérkundér rritjes nominale té buxhetit pér shéndetésiné, né periudhén 2019
- 2024 pozita e pavolitshme e shéndetésisé nuk éshté pérmirésuar sa i pérket kétij treguesi, i
cili megjithaté pasqyron né ményré sintetike politikat qeveritare né kété sektor, pa marré
parasysh deklarimet né fushata elektorale. Kjo vjen né shprehje sidomos kur té merret
parasysh buxheti i realizuar né raport me BVP-né (shih Tabelén 2).

Pagesat direkte nga familjet pér shérbime dhe produkte shéndetésore zakonisht me njé
mesatare pérbejné rreth 20 pérqgind té shpenzimeve, me disa pérjashtime ku edhe mund té
arrijné deri né 40 pérgind. Konsiderohet se lartésia e kétyre shpenzimeve mund té privojé
gytetarét né nevojé gé té kérkojné shérbimet mjekésore ose qé kété ta shtyjné deri né
momentin e fundit.” Né Kosové kéto shpenzime pérbejné diku rreth 41 pérqgind té
shpenzimeve té pérgjithshme pér produkte dhe shérbime shéndetésore.

Njé tregues tjetér pér vlerésimin e nivelit té kujdesit shéndetésor jané shpenzimet pér koké
banori. Vendet e OECD-sé arrijné shpenzime prej rreth 4,000 USD, pér dallim nga SHBA-té ku
kéto shpenzime arrijné 10,000 USD. Né Kosové shpenzimet pér njé banor, ngjashém sikurse
edhe me até qé u tha mé larté kéto shpenzime arrijné 285 USD pér koké banori qé éshté rreth
13 heré me e vogél se mesatarja e vendeve té BE-sé.

Pérvec kontributit pér cilésiné e kapitalit human dhe social pérgjithésisht né shoqgéri dhe né
aftésité e saj absorbuese pér investime e zhvillim ekonomik, ky sektor kontribuon edhe direkt
né punésim té rreth 10 pérqind té numrit té té punésuarve dhe me rreth 7 pérqind té PVB-sé

1°QECD (2019), Health at a Glance 2019: OECD Indicators, OECD Publishing, Paris, https://doi.org/10.1787/4dd50c09-en.

né rastin e OECD dhe BE." Ndérkaq né Kosové ky sektor absorbon rreth 6 pérqind té numrit
té punésuarve dhe 2-3 pérqind té GDP." Kjo flet pér njé produktivitet shumé té ulté té punés
né kété sektor.

Rritja e moshés mesatare té popullsisé, dhe pjesémarrjes t€ moshave mbi 65 vjet né popullaté
rrité kérkesén pér shérbime shéndetésore e me kété edhe nevojén pér rritjen e shpenzimeve
pér kété sektor. Kosova pérkundér moshés mesatare ende té re fillon té ballafagohet me kété
situaté pér shkak té rénies sé natalitetit dhe migrimit té popullatés sé re.

"OECD (2019), Health at a Glance 2019: OECD Indicators, OECD Publishing, Paris, https://doi.org/10.1787/4dd50c09-en.

2 Agjencia e Statistikave té Kosovés-ASK (2023). Vjetari Statistikor i Republikés sé Kosovés. Linku: https://askapi.rks-
gov.net/Custom/f291756d-7b09-41e9-aofa-37de78de20fa.pdf

'3 Natalitetit né Kosové ka pésuar njé rénie tri dekadat e fundit, ndérsa popullata me moshé mé té vjetér se 65 vjet ka rritur
pjesémarrjen né popullaté nga 4% né vitin 1982 né 7% né vitin 2011.

4. FINANCIMI BUXHETOR | SHENDETESISE NE KOSOVE DHE PROBLEMET
PERCJELLESE

Pothuajse secila geveri e pasluftés né aspektin deklarativ e ka pércaktuar shéndetésiné si njé
nga sektorét me prioritet. Késhtu ka gené edhe né tri geverité pérgjaté periudhés 2019-2024.
Megjithaté né ményré kronike ka munguar efektiviteti né realizimin e kétyre pércaktimeve si
né fazén e planifikimit, pérkatésisht politikave buxhetore, e po ashtu edhe né realizmin efektiv
té fondeve te destinuara pér kété sektor. Nga Tabela 2 mund té shihet se megjithése ka pasur
dinamiké mé té shpejté té rritjes sé buxhetit pér shéndetési rreth 61 pérqgind né krahasim me
rritjen e PVB-sé pér afro 50 pérqgind, as brenda késaj periudhe nuk éshté arritur njé pérmirésim
i pozités sé kétij sektori. Rritja e pjesémarrjes mbetet simbolike brenda késaj periudhe
pesévjecare, pérkatésisht nga 3.06 pérqgind (realizimi né vitin 2019) né 3.3 pérqind té PVB-sé
sipas planifikimit me ligjin e buxhetit pér vitin 2024. Situata dicka mé e miré duket né vitet
2020-2021 dhe kjo éshté ndikuar nga gjendja me pandeminé COVID-19. Shikuar né kété aspekt
situata del edhe me problematike nése pasqyrohet né krahasimet ndérkombétare té trajtuar
né kapitullin paraprak. Mé paré duhet pritur qé né vitet 2023 dhe 2024 do té keté déshtime né
realizmin, pérkatésisht shpenzimin e buxhetit té alokuar.

Tabela 2 . Shpenzimet geveritare pér shéndetési né raport me PVB-né 2019-2024" (mil. Euro)

Vitet 2019 2020 2021 2022 2023 2024 Rritja 2024/2019
(Buxheti) plani/ né%
buxheti

Shpenzimet 215,7 250,5 273,2 236,1 302,7 348,2 +61%

geveritare né

mil. euro

Produkti 7,056 6,772 7,958 8,936 9,843 10,552 +49.5

Bruto Vendor

% né PVB 3.06% 3.70% 3.43% 2.64% 3.08% 3.3%

Burimi: Llogaritur nga autorét sipas té dhénave té Buxhetit t& Kosovés, Raporteve té Zyrés Kombétare té
Auditimit dhe ASK-sé

Tabela 3 pasqyron destinimet, pérkatésisht bartésit dhe agjencité geveritare té cilat e
realizojné buxhetin geveritar né sektorin e shéndetésisé. Sic mund té shihet pjesén mé té
madhe e absorbon SHSKUK,; i cili pérfshin QKUK-né dhe spitalet rajonale (shérbimi terciar dhe
sekondar, 52 pérgind), duke vijuar me shéndetésiné primare me grantin specifik pér
shéndetési té dedikuar pér komuna (23 pérqind) dhe buxheti i Ministrisé sé Shéndetésisé (20
pérqind). Bie né sy njé rritie mé e shpejté e buxhetit pér Ministriné e Shéndetésisé dhe
garantin specifik té shéndetésisé té dedikuar pér komunat né llogari té buxhetit t& SHSKUK-
sé dhe Fondit té Sigurimeve Shéndetésore.

4 Shénim: Pér vitet 2019 — 2022 jané dhéné vlerat e realizuara té buxhetit né kété sektor, kurse pér vitet 2023 -2024 ato té
planifikuara

13



Tabela 3: Struktura e shpenzimeve qgeveritare né shéndetési sipas bartésve (mil. Euro)

2022 % e pjesémarrjes né 2019 % e pjesémarrjes né

total total
Ministria e 54,6 20.4% 40,9 17.7%
Shéndetésisé
SHSKUK 139,1 52.1% 125,3 547%
Fondi i Sigurimeve 8,2 3.1% 9,5 4.1%
Shéndetésore
Granti specifik pér 62,6 23.4% 53,4 23%
shéndetési
Financimi pér 2,6 1% 2,6 1.1%
shéndetési sekondare
Total 267 100% 231,8 100%

Burimi: Llogaritur nga autorét sipas té dhénave té Buxhetit t& Kosovés, Raporteve té Zyrés Kombétare té
Auditimit dhe KASH-it pér vitet pérkatése

Né tekstin e métejmé fokusohemi tek destinimet e buxhetit pér investime kapitale dhe pagat
né kété sektor. Kéto dy destinime kané njé ndikim genésor, sidomos né aftésiné e kétij sektori
gé té ofroj qasje né shérbime té kérkuara dhe té nevojshme pér pacienté, duke pérfshiré edhe
shérbimet mé té ndérlikuara, si dhe né pengimin e fluktuimit dhe emigrimit té stafit. Kjo
mandej do té reduktonte dhe nevojén e importit té shérbimeve nga vendet né rajon dhe mé
gjeré, vecanérisht né Turqi dhe vendet e BE-sé.

Investimet kapitale né kété sektor kané njé réndési té madhe pér té adresuar mungesat né
infrastrukturé dhe pajisje. Numrii shtretérve pér banoré mbetet larg mesatares sé rajonit dhe
vendeve té BE-sé. Gjithashtu edhe né SHSKUK pér shkak té mungesés sé pajisjeve nuk mund
té kryhen disa nga shérbimet diagnostike dhe lista e pritjes pér disa shérbime ende mbetet e
gjaté. Ndonése vérehet njé rritje e parashikimeve pér investime brenda periudhés 2021-2024,
sidomos né vitin 2024, né aspektin e planifikimit buxhetor, né krahasim me investimet e
realizuara kapitale né vitin 2021 - 2022 dhe pér 9 muaj te vitit 2023 shpérfagen probleme
serioze. N& vitin 2022 SHSKUK ka realizuar 73 pérqgind e planit pér investime kapitale, kurse
Ministria e Shéndetésisé ka njé ngecje té madhe duke realizuar vetém 8 pérqgind investimeve
té planifikuara pér vitin 2023. Pérgjegjésit kryesor té€ SHSKUK-sé (kryeshefi ekzekutiv dhe
drejtori financiar), gjaté takimit punues konsiderojné se é&shté pérmirésuar furnizimi me pajisje
gé kané munguar, dhe kjo do té vazhdoj edhe gjaté kétij viti. Pér vitin 2024 jané paraparé
investimet prej 19 milioné Euro. Ata konsiderojné se pér rastet urgjente nuk ka listé pritjeje
lidhur me radiologjiné, ndérsa problemi pér moskryerjen e njé pjese té analizave laboratorike
ndérlidhet mé shumé me mungesén e reagensave se sa té pajisjeve laboratorike, té cilat edhe
ashtu nuk kané njé kosto té larté né treg." Z. Gashi konsideron se né pritjet mé té gjata, pos
pajisjeve, jané duke ndikuar edhe faktoré té tjeré, pérfshiré numrin e punétoréve né kliniken
pérkatése. Megjithaté duket se ekziston njé listé e gjaté e pritjeve pér rezonancé magnetike

5 Nga biseda me Z. Elvir Azizi, kryshef i SHSKUK dhe Enver Gashi, Udhé&heqés financiar.

(MRI) e cila do té mund té reduktohej me investimet vijuese né njé nivel qé éshté karakteristik
edhe né vendet e tjera evropiane pér raste jo urgjente. Kostoja e kétij shérbimi éshté shumé
e larté né sektorin privat dhe e pérballueshme pér njé pjesé té madhe té popullsisé. Kryeshefi
ekzekutiv i SHSKUK-s&, potencon véshtirésiné e QKUK-sé pér optimizmin e pérdorimit té
pajisjeve pér shkak té modelit té vjetruar té klinikave té shpérndara né hapésiré dhe
infrastrukturés sé ndértuar me njé koncept té vjetruar. Problemet jané edhe té natyrés
logjistike gé ndikojné gé pajisje té caktuara qé jané né njé objekt, i cili mund té jeté né distancé
nga pacientét té cilét gjinden né njé objekt/kliniké tjetér, e qé e véshtiréson shfrytézimin
racional té tyre. Njé problem i theksuar i pritjeve éshté aktualizuar kohéve té fundit ndérlidhur
me klinikén e kardiokirurgjisé dhe kardiologjisé invazive, sidomos lidhur me pritjet e gjata pér
koronarografi, ku ekziston njé listé e pritjes prej 1,600 pacientéve, me pritje njé vit e mé
shumé. Duket se pritjet jané mjaft aktuale edhe pér klinikén e kirurgjisé vaskulare dhe até
ortopedike pér proteza.’® Problemi i pritjeve sipas z.Azizi vjen gjithashtu edhe pér shkak té
shfrytézimit jo optimal té pajisjeve dhe presionit té QKUK-sé pér shérbime gé do té mund t’i
kryenin edhe spitalet rajonale, nése do té pajiseshin mé miré. Andaj ai konsideron si njé
zgjidhje t& mundshme krijimin e njé liste obligative té shérbimeve té garantuara té cilat do té
ofroheshin né secilin spital rajonal.

Tabela 4. Investimet kapitale né periudhén 2021-2024 dhe realizimi i tyre (mil. Euro)

Institucioni 2024 2023 % e 2022 % e 2021 realizimit
(plani) (janar- realizimit realizimit 2021
shtator) 2023 2022
(janar-
shtator)
SHSKUK 19,3 4,52 32% 5,7 73% 9,2 88%
Ministria e 32,5 1,8 8% 3,0 51% 1,9 39%

Shéndetésisé

Burimi: Llogaritur nga autorét sipas té dhénave té Buxhetit t& Kosovés, Raporteve té Zyrés Kombétare té
Auditimit dhe raportit néntémujor financiar t& MFPT-sé pér vitin 2023.

Bartésit kryesor té destinimeve buxhetore pér kété sektor e sidomos Ministria e Shéndetésisé
duhet té analizojné me kujdes arsyet e ngecjes se investimeve kapitale dhe té tejkalojné kété
mos efikasitet si duket tradicional dhe kronik. Gjithashtu éshté e domosdoshme gé si nevojé
imediate té rritjes sé buxhetit dhe burimeve té tjera té financimit, né suaza té njé intervenimi
té jashtézakonshém té destinuar té investimeve kapitale pér infrastrukturé dhe pér
kompletim té pajisjeve radiologjike e laboratorike dhe reagenséve té nevojshme né ményré
gé Spitalet rajonale, sidomos QKU-ja té aftésohet pér ngritjen e nivelit té shérbimeve. Duhet
té tejkalohet situata kur né QKUK, edhe pas 52 vjet funksionimi, nuk mund te ofrojé shérbime
té caktuara diagnostike ose intervenuese. Kjo do té duhej zgjidhur me intervenim té
jashtézakonshé&m, brenda njé periudhe 1-2 vjecare.

16 Radio Europa e Liré, Shkurt 2024

Tabela 5. Shpenzimeve né paga dhe shtesa sipas viteve dhe mesatareve mujore pér njé punétor (mil. Euro)

(2022) (2021) (2020)
Mesatarja Mesatarja Mesatarja
(2022) mujore (2021) mujore (2020) mujore
Shpenzi sipas Ndryshi ~ Shpenzime sipas Ndryshi ~ Shpenzim sipas
met ne numrit té mi 2022- tné numrit té mi 2021- et né numrit té
paga/me  punétorév 2021 paga/médit  punétorev 2020 paga/médi  punétorev
ditje e né fund je e né fund tje e né fund
té té té
periudhés periudhés periudhés
Ministria e
shéndetésisé 10.7 816 -2.36% 1.5 835 20.70% 8.2 692
SHSKUK 70.2 832 -3.44% 73.8 862 -3.51% 76.2 893
Fondii
Sigurimeve 0.3 662 0.31% 0.3 660 2.47% 0.3 644
Shéndetésore

Burimi: Llogaritur nga autorét sipas té dhénave té Raporteve té Zyrés Kombétare té Auditimit dhe raporteve
financiare t& MFPT-sé pér vitet respektive

Ndonése me ligjin e ri mbi pagat éshté béré njé pérmirésim i ndjeshém i pagave pér mjekét
specialisté prapé se prapé nga tabela 6 shihet se kéto paga jané ndér mé ulétat né rajon,
sidomos né krahasim me Bosnje dhe Hercegovinén, Malin e Zi, Shqipériné dhe Magedoniné e
Veriut. Deri para késaj rritje pagat kané gené shumé té uléta. Duket se kjo, por edhe shumé
faktoré té tjeré, kané ndikuar e ndikojné ende tek fluktuimii madh, pérkatésisht largimi i stafit
nga SHSKUK né formé té emigrimit jashté vendit dhe po ashtu edhe tek sektori privat né
Kosové. Njé céshtje tjetér qé do shqyrtim éshté nénvizimi i konfliktit té interesit qé ndérlidhet
me angazhimin punés sé stafit mjekésor té punésuar né SHSKUK e njékohésisht té angazhuar
né sektorin privat. Megjithaté trajtimi meritor i kétij problemi kérkon gé pagat né sektorin
publik té jené mé té larta dhe konkurruese.

Tabela 6 Mesatarja e pagave té mjekéve specialist né rajon dhe Kosové (2024)

Vendi Paga
BiH 2,090
Kosova 1,320
Malii zi 2,065
Magedonia e Veriut 1,500
Serbia 1,260
Shqipéria 1,540

Burimi: Ministrité e financave té vendeve respektive

Lidhur me emigrimin e stafit mjekésor dhe stafit tjetér jashté vendit, Dr. Pleurat Sejdiu, Kryetar
i Odés sé Mjekéve té Kosovés, konsideron se gjykuar sipas térhegjes sé certifikatave mbi
kulturén etike dhe profesionale problemi i migrimit dhe fluktuimit &shté mjaft aktual. N& vitin
2023 rreth 152 profesionisté kané térhequr certifikatén dhe presin largimin apo mos largimin
jashté vendit. Prej tyre 129 jané doktoré té mjekésisé, 16 specializant dhe 7 mjeké specialist.

Kjo shifér sipas Dr. Sejdiu pér vitit 2018 dhe deri né fund té vitit 2023 arrin né 826 mjeké e qé
sigurisht éshté njé pérqgindje tepér e larté. Brengosése éshté se dinamika e kétij fluktuimi éshté
rritur mbi 50 pérqind prej vitit 2021, dhe Dr. Sejdiu potencon se shkaku nuk éshté vetém tek
paga por edhe tek fakti se specializantét dhe mjekét e rinj nuk shohin perspektivé, jané té
pakénaqur me shkollimin dhe kushtet e tjera. Ndér arsyet tjera kétu pérfshihen kushtet e
punés, papunésia dhe ana financiare. Tek kushtet e punés pérfshihen: kualiteti i shkollimit
specialistik, orari i gjaté vecanérisht né disa spitale rajonale (varet edhe nga departamenti né
departament), aparaturat e vjetruara. Sa i pérket pagave, Dr. Sejdiu konsideron se ka
probleme me nivelimin e tyre né kuptim té mospérputhjes sé kompetencave dhe nivelit té
pagave. Disa pozita té profesioneve kané pak kompetenca, dhe ka pagén e njéjté me njé
pozite tjetér gé ka shuméfish mé shumé kompetenca. Njé problem tjetér éshté shfaqur né
mungesén e vlerésimit té performancés sé personelit mjekésor, fjala vjen se sa operacione
jané kryer nga njé doktor. Sipas kéndvéshtrimit té tij kjo nénkupton se pavarésisht nivelit té
angazhimit dhe punéve, pagat nuk dallojné. Kéto probleme do té mund té zgjidheshin pérmes
funksionalizimit té SISH dhe fondit té sigurimeve shéndetésore™. Dr. Sejdiu po ashtu thekson
edhe problemin e rreth 590 mjekéve té papuné né Kosové. Edhe z. Gashi, udhéheqgési i
financave né SHSKUK, thekson se kohéve té fundit éshté njé trend né rritje i fluktimit edhe jo
vetém tek doktorét por edhe tek stafii mesém edhe pér né sektorin privat por edhe pérjashté
Kosovés. Sektori privat “sulmon” sektorin publik, pérmes rekrutimit té stafit mé cilésor. Mund
té merret si shembull rasti i anesteziologéve ku deri sa nuk éshté miratuar ligji i ri i pagave ka
pasur lévizje té vazhdueshme té tyre nga sektori publik né até privat, késhtu duke béré qé té
keté mungesé té tyre né sektorin publik.

Si pérfundim migrimi i stafit mjekésor jashté vendit paraqget gjithsesi njé problem serioz qé
duhet té adresohet me njé kompleks masash. Kjo éshté potencuar né shumé raste edhe nga
deputeté dhe eksperté tjeré. Njé risi e réndésishme lidhur me ngritjen kapaciteteve té
burimeve njerézore né SHSKUK éshté edhe ajo se me buxhetin e sivjetmé. Pér heré té paré ka
pasur destinim fondesh pér trajnime profesionale té stafit, ku jané ndaré rreth 750 mijé euro.
Duhet theksuar se né kété buxhet, me afro 200 mijé euro ka participuar Oda e Mjekéve si
bashké financuese.”®Financimi pér barna: Lidhur me financimin pér barna esenciale kryeshefi
i SHSKUK-sé thekson se ende ekziston si problem. Jané alokuar diku 38 milioné euro pér
nivelin sekondar dhe terciar, ndérsa llogaritet se jané té alokuara mbi 50 milion euro pér té
gjitha nivelet. Pér kété listé ka nevojé pér mé tepér buxhet, ku vlerésohet se ka nevojé pér 5
deri 6 milioné euro mé shumé. Né listén esenciale té barnave ka nevojé pér produkte shtesé.
Barnat né listén ekzistuese destinim primar kané pacientét e diagnostikuar me kancer.”

7 Nga biseda me Dr. Pleurat Sejdiu, Kryetari i Odes se Mjekve té Kosovés.
8Biseda me Mrph Elvir Azizi
9 Nga biseeda me Kryeshefin e SHSKUK, Mrph Elvir Azizi janar 2024

5. DUKUMENTET STRATEGJIKE TE ZHVILLIMIT

Si¢ u theksua edhe né fillim té kétij Raporti, Ministria e Shéndetésisé aprovoi dhe publikoi pér
diskutim publik Draftin e Strategjisé Sektoriale e Shéndetésisé (2023-2030) me qéllim gé ky
dokument té “shérbej si udhérréfyes politik dhe profesional né zhvillimin e sektorit té
shéndetésisé qé ka pér géllim té ruaj dhe pérparoj shéndetin e popullatés si dhe ofrimin e
shérbimeve shéndetésore cilésore té arritshme dhe té pérballueshme pér té gjithé qytetarét
e Republikés sé Kosovés.” Dokumenti pérmban shumé té dhéna té dobishme mbi arritjet dhe
sfidat e sektorit. Ajo krijoj njé platformé té duhur pér keté né fillim pér ndryshimin e gjendjes
“pérmes financimit té géndrueshém dhe fugizimit té bazés financiare té sektorit té shéndetésisé,
funksionalizimit té ploté té sistemit té informimit shéndetésor, promovimit té shérbimeve
shéndetésore cilésore dhe té integruara, promovimit dhe zbatimit té konceptit té€ mjekésisé
familjare, promovimin dhe edukimin shéndetésor, shérbimeve pér ruajtjen dhe pérparimin e
shéndetit té popullatés, shérbime pér shéndetin e nénés dhe fémijés, shéndetit mendor, ngritjes
sé shérbimeve pér sémundjet ngjitése dhe jo-ngjitése, rritjes sé furnizimit me barna, si dhe
funksionalizimin e sistemit té monitorimit dhe vlerésimit pér ta mbikéqyrur zbatimin e SSSh-sé”,
megjithaté duket se teksti métejmé nuk arrin qé té vazhdoje ne kété frymé nése gjykohet né
bazé té misionit dhe vizionit dhe objektivave strategjike né kété dokument té cilat jané
pércaktuar si mé poshté:

VIZIONI: Popullaté e shéndetshme

Bashkimi Evropian ka vendosur Synimet Zhvillimore té Qéndrueshme (SZHQ) si njé agjendé
politike dhe déshiron t'i realizojé ato deri né vitin 2030. Principi géndron né faktin se té gjitha
vendet, pavarésisht nga nivel i tyre i zhvillimit, duhet té zhvillojné strategijité e tyre kombétare
pér té arritur géllimet e SZHQ-sé. Né Republikén e Kosovés, Bashkimi Evropian e mbéshtet
reformén né sistemin e shéndetésisé pér té arritur SZHQ. BE-ja bashképunon ngushté me
MSH, autoritetet lokale dhe aktorét relevant té tjeré pér té mbéshtetur misionin, i cili
pérfshiné forcimin e sistemit shéndetésor, pérmirésimin e kujdesit shéndetésor dhe
promovimin e sjelljeve té shéndetshme.

MISIONI: Ofrimi i shérbimeve cilésore e té sigurta pér té gjithé qytetarét e vendit.

Misioni dhe vizioni i kétij dokumenti do té arrihen mé plotésimin e dy objektivave strategjike,
té cilat jané:
OBJEKTIVA I: Pérmirésimi i cilésisé dhe gasjes né shérbime shéndetésore

OBJEKTIVA II: Ruajtja dhe pérparimi i shéndetit.

Duke marré parasysh téré sfondin e pércaktuar né kété Raport por edhe dokumente té tjera
kjo pjesé e strategjisé, qé krijon platformén pér téré tekstin e métejmé, duket tepér statike
dhe pérgjithésuar. Madje kjo nuk dinamizohet dhe konkretizohet né masén e nevojshme as
me zbérthimin e kétyre dy objektivave strategjike me objektivat pérkatése specifike si dhe
me njé draft fillestar té planit té veprimit pér zbatimin e kétij dokumenti deri né vitin 2026,

andaj né kété aspekt nuk i pérgjigjet gjiendjes aktuale té kétij sektori. Dokumenti sipas té gjitha
gjasave ende nuk éshté aprovuar, andaj éshté e nevojshme gé té ripunohet duke vendosur
pércaktime mé ambicioze dhe géllime mé té specifikuara me caqget ku duhet té arrihet. Kjo
duhet té sigurojé qé fundi i késaj dekade té na gjej me té arritura rreth mesatares sé rajonit
dhe aftésim té sistemit qé té ofrojé produkte dhe shérbime shéndetésore té standardeve té
kérkuara nga BE dhe qé sé paku u pérgjigjen niveleve té rajonit. Kjo vlen edhe pér financimin
kétij sektori. Qeveria dhe Kuvendi i Kosovés duhet té pércaktohen me kété dokument dhe
dokumente té tjera se trajtimi i kétij sektori nga pércaktimet verbale duhet té shndérrohet né
ndryshime konkrete té véllimit té financimit dhe realizmit té pércaktimeve pér njé shéndetési
gé u pérgjigjet nevojave té popullatés gé né vendin e tyre té gézojné mbrojtje shéndetésore
dhe shérbime shéndetésore té denja pér njé vend evropian dhe me ambicie pér t’u integruar
né BE. Né kété aspekt duhet pérshéndetur orientimin né dokument se népérmjet raporteve
gjashté mujore té monitorohet zbatimi i kétij dokumenti.

